
1972 — ABENDUAK. 24 Z E R U K O A R G I A 

Ongi-etorria Ozkabarte-ri 
Bagenekien (edo jakin egin behar 

bederen) Najera, gaur egun Errioja-
-ko herri, Nafarroako hiriburu izana 
dela. 

Bagenekien ere (edo jakin egin 
behar bederen) 1235 aldean, Errio- jatarrek tribunaletan euskaraz hi-
tzegiteko eskubideaz Gaztelako 
«merino» delakoak, kanpotikako go-
bernari berriak, kasorik egin ez; 
eta erdaraz hitz eragin nahi izan 
zuelako, Ojakastroko alkateak pre-
so altxatu zuela. 

Bagenekien (edo jakin egin be-
har bederen) J. B. Merino Urruti-
aren eta besteren lan jakingarrien 
berri: orain dela 'hamabi urte ar-
gitara zuen honen guztiaren bildu-
ma mamitsu bat Auñamendi Sor-
tak, 14 gna. 

Betidanik harritzen gintuen eus-
kaldunok Erriojako leku-izenen le-
rrokada azkengabeak: aspaldiko Ka-
ragorri (erd. Calahorra), Karakarre-
-ren kide itxuraz (erd. Carcar); eta 
Grakurri (erd. Alfaro). Eta karta bat 
begiratu hutsaz hauek ikusten ge-
nituen segidan: Ezkarai, Aiabarre-
na, Herramelluri, Otxanduri, Ollauri, 
Leiba, Sajazarra, Zihuri, Bizkarain, 
Angiano (nor ez oroituko Bergarako 
Anziozar-ez?), Arizeta-ko Birjina 
(erd. V. del Robledo), Leza hibaia, 
Isasa mendia, eta beste anitz eta 
anitz. Euskal izenen - eta aztarnen 
jario oparoak gugan mukurru egi-
nik, sinespera jartzen ginen. 

Hori guztia, eta are askoz ge-
hiago jakinik ere, «La Rioja. desde 
sus albores» liburua irakurri eta 
ikusita, txunditurik gelditu gara. 
Gil del Rio jaunaren liburuaz hauta 
daitekean hitzik. egokiena hauxe 
balitzake, nik uste: harridura. Errio-
jaren euskaltasunak harritu egiten 
gaitu. 

Zergatik harritzen? Gil del Rio-
-ren liburuak mindu eta zauritu ere 
egiten bide gaitu geure barne-mui-
netan; eta geure ez-jakinak estali 
izan digun euskal eskualde ahan-
tziarekiko damua bizi-bizi sendiaraz-
ten. Ulertu eta sinetsi ez ezik, 
azkarki senditzen dugu oraingoan. 
Ikutu ere egiten bide dugu Santo 
Domingo de la Calzada delakoa 
zinez dela Ozkabarte, eta gaur arte 
egia izkutatu zaigula. Liburuko foto 
ederrek kutsu berbera uzten digu-
te. Eta idazlearen luma-bihozkadak 
gure bihozkada bihurtzen dira, 

Aspaldian Merino Urrutiak hasi-
tako azterketak, dirudienez, askoz 
aurrerago eramango gaitu urteen 
buruan: Errioja, jakintsuen haus-

narketaren mailan aurrenik, gisa 
denez, eta herriaren sendimendua-
renean gero, Araba, Lapurdi edo 
Bizkaiaren anaia egiazko bihur dai-
teke. 

Folkloreaz, pilotaz, akelarreez, eta 
anitz ohitura zaharrez zer esanik 
ez dago: Erriojak euskaldun aurpe-
gia du osoki. Eta izana ere bai: 
XVI mendean galdu zen euskara 
Erriojako Mendebaldean. Askoz ere 
beranduago, hortaz, Bizkaiko, Ara-
bako eta Nafarroako herrialde ba-
tzutan baino. 

Oinarriak findu beharra dago, or-
dea. Euskal izenen mailan bada zer 
eginik. Eta ez Erriojan bakarrik. 

Lehen-lehenik Riojaren izenaz be-
raz. Ezen Rioja hori *Rio Oja» ba-
litz (sineskaitza erdarakada hori as-
paldiko mendeetan!) ulertu ezina 
bailitzake «La Rioja» esatea eta ez 
*EI Rioja». Badirudi, beraz, «La-
rrioja» hitza azaldu behar dela, 
osoan hartua; Elorrio azaldu behar 
den bezala, eta ez zenbait aldiz 
irakurri dan *EI Orrio»; Puente-La-
rraina (= Larrainzubi, Gares), eta 
ez Puente la Reina; Casa-Larraina, 
eta ez Casa la Reina; Labarrieta 
(= Olabarrieta), eta ez Las Barrie-
tas; eta abar. Hor ditugu-ta Larra-
ñaga, Larrainzar, Olabarrieta, Elho-
rriaga, ...La Reinosa, era berean, 
Larrainosa-tik bilatu behar litzake 
ene ustez. 

Rioja, era berean, -Larrioja» hitz 
osotik azaldu behar (gauza bera La-
rrun, frantsesez La Rhûne!!). Hots, 
antzinako Barolhak (eta dokumen-
tuetan agertzen den forma zaharra 
*lh»-z idatzita dator mari-xukaldeen 
euskararen mailatik irten diren guz-
tiek dakiten bezala) Baroja eman 
badu, antzinako Zubilhanak Subija-
na, eta Urbillanak Ormijana, Larrio-
ja hori LARREOLHA-k emana duke. 
Hain zuzen ere, Iparraldean badago 
La Réole izeneko herri bat. Garona 
hibaiaren hegian. 

Baina leku-izenen azterketa hori 
ez da gaurko gure arazoa. Hizkun-
tzalariek garbitu beharko dute, ja-
kintzaren mailan eta hizkuntzaren 
zientziari dagozkion frogabideak ba-
liatuz. 

Toponimiaren maila horretan gel-
dituko ote da, ordea, Erriojaren ara-
orain dela lau, bost edo zazpi men-
de Erriojan gertatzen edo mintza-
tzen zena? Aspaldiko kontuak! 

Hots, irakurleak dakikean lurgo-
rrian etzanda. Gil del Rio-ren libu-
rua irakurtzen ari nintzelarik, *In-
formación Comercial Española» al-
dizkaria hartu duen (467-468 banako 
bikoitza); eta teknokraten izenpu-
ruan hau irakurri nuen: *Hacia una 
nueva región vasca». Zenbait eko-
nomistaren lan-bilduma gotor hau, 
datoz josia, Madrilleko Unibertsida-
dean erakasle dagoen Saenz de Bu-
ruaga erriojatarrak prestatu du; eta 
bildumaren ideia nagusitzat hau 
ageri da geroari buruz: «la adscrip-
ción de la Rioja al área vasco-na-
varra». Egia esateko. dio S. Burua-
gak, proposatzen den Euskal Herri 
-berri» hori ez da, izan, Euskal He-
rri zaharra baizik, Antso Handiaren 
Nafarroa zabala alegia. Errioja, dio 
gutxi-gora-behera, Euskal Herriko 
atal bat da; baina *sus raíces vas-
conas fueron más rápidamente ro-
manizadas». Erriojatikako ikuspegia 
Nafarroa eta Euskal Herria izan zi-
ren antzina; eta ondoko urteetan 
Nafarroa eta Euskal Herria izango 
dira. 

Aspaldiko kontuak, horrela, Bi-
HARKO kontu bihurtzen ari dira; 
eta Erriojako ekonomilariek hartzen 
bide dute kondairagileen segida. 
Geografiak, Kondairak, Folkloreak, 
Ekonomiak, eta... erriojatarren be-
ren nahiak, bat eginik, Santo Do-
mingo de la Calzada Ozkabarte izan 
Horrela balitz, zer axola guri 
zela eta Ozkabarte izango dela go-
gorazten digute. 

Ate joka ari dira Hegoaldean. 
Dei hau, bestalde, ez dugu lehe-
nengo aldiz entzuten. 

Jakingo ahal dugu aditzen, lelo 
hertsi batzuk baztertzen, eta urri-
kirik gabe ukatutako anaia etxen 
onartzen! 

LARRESORO 




